
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 710 14-10-2026-ല്‍ മറുപടിയ്ക്ക്

പട്ടികജാതി-പട്ടികവർഗ്ഗ ക്ഷേമ പദ്ധതികളും കുന്ദമംഗലം മണ്ഡലത്തിലെ അംബേദ്കർ ഗ്രാമ വികസന

പദ്ധതിയും

ചോദ്യം ഉന്നയിച്ച അംഗങ്ങൾ

ശ്രീ. എം. എ. റസാഖ് മാസ്റ്റർ

മറുപടി നൽകിയ മന്ത്രി

ശ്രീമതി കെ. എ. തുളസി

(പട്ടികജാതി, പട്ടികവർഗ്ഗ - പിന്നോക്ക ക്ഷേമ

വകുപ്പ് മന്ത്രി)

(എ)  പട്ടികജാതി-പട്ടികവർഗ്ഗ വിഭാഗങ്ങളുടെ സമഗ്ര ക്ഷേമത്തിനായി നിലവിൽ നടപ്പിലാക്കി വരുന്ന

വിവിധ പദ്ധതികളുടെയും അവയുടെ നടത്തിപ്പിന്റെയും നിലവിലെ അവസ്ഥ വ്യക്തമാക്കുമോ;

മറുപടി: പട്ടികജാതി വിഭാഗങ്ങളുടെ സമഗ്ര ക്ഷേമത്തിനായി നടപ്പിലാക്കി വരുന്ന ക്ഷേമ

പദ്ധതികളെല്ലാം സമയബന്ധിതമായി നടപ്പിലാക്കി വരുന്നു.

1. വിവാഹ ധനസഹായം - പട്ടികജാതി വിഭാഗത്തിലെ പെൺകുട്ടികൾക്ക്‌ 1.25 ലക്ഷം രൂപ

ധനസഹായം നൽകുന്ന പദ്ധതിയാണിത്‌. പദ്ധതിക്കായി 2026-27 സാമ്പത്തിക വര്‍ഷം 18.94

കോടി രൂപ ചെലവഴിച്ചിട്ടുണ്ട്‌. ഇതിലൂടെ 1515 പേര്‍ക്ക്‌ ധനസഹായം നല്‍കി.

2. ഭൂരഹിത പുനരധിവാസ പദ്ധതി - പട്ടികജാതി വിഭാഗത്തില്‍പ്പെട്ട ഭൂരഹിതരായ കുടുംബങ്ങൾക്ക്‌

ലൈഫ്‌ ലിസ്റ്റ്‌ അനുസരിച്ച്‌ ഭൂമി വാങ്ങുന്നതിന്‌ ധനസഹായം നല്‍കുന്നു.

3. സേഫ്‌ പദ്ധതി - പട്ടികജാതി വിഭാഗക്കാരുടെ ഭവന പുനരുദ്ധാരണത്തിന്‌ 2022-23 വര്‍ഷം

ആരംഭിച്ച പദ്ധതിയാണിത്‌. പദ്ധതിക്കായി 2026-27 വര്‍ഷം 10.62 കോടി രൂപചെലവഴിച്ചിട്ടുണ്ട്‌.

2022-23 വര്‍ഷം മുതൽ 15819 ഭവനങ്ങള്‍ പദ്ധതിയിലൂടെ പൂര്‍ത്തികരിച്ചിട്ടുണ്ട്.

4. ചികിത്സാ ധനസഹായം - മാരകമായ രോഗങ്ങൾ ബാധിച്ചവരും അത്യാഹിതങ്ങളിൽ

പെട്ടവരുമായ പട്ടികജാതി വിഭാഗത്തില്‍ ഉള്‍പ്പെട്ടവര്‍ക്ക്‌ 1 ലക്ഷം രൂപ വരെ ധനസഹായം

നല്‍കുന്നു. 2026-27 വര്‍ഷം 966 ഗുണഭോക്താക്കൾക്കായി 2.05 കോടി രൂപ ചെലവഴിച്ചിട്ടുണ്ട്.

5. ഏകവരുമാനദായകന്‍ മരണപ്പെട്ട കുടുംബങ്ങള്‍ക്കള്ള ധനസഹായം - പട്ടികജാതി കുടുംബങ്ങളിലെ

ഏകവരുമാനദായകന്‍ മരണപ്പെട്ടാൽ കുടുംബങ്ങള്‍ക്ക്‌ ധനസഹായമായി 2 ലക്ഷം രൂപ നല്‍കുന്നു.

പദ്ധതിയിലൂടെ 2026-27 വര്‍ഷം 556 ഗുണഭോക്താക്കള്‍ക്കായി 11.12 കോടി രൂപ ചെലവഴിച്ചിട്ടുണ്ട്.

6. TRACE (Training for Career Excellence) - പദ്ധതിയിലൂടെ വിദ്യാസമ്പന്നരായ പട്ടികജാതി

യുവതിയുവാക്കൾക്ക് തൊഴിൽ നേടുന്നതിന് പ്രായോഗിക പരിജ്ഞാനം ലഭ്യമാക്കുന്നു. ട്രേസിലൂടെ

SC പ്രൊമോട്ടർ, കമ്മ്യൂണിറ്റി സോഷ്യൽ വർക്കർ, അക്രഡിറ്റഡ് എഞ്ചിനിയര്‍, ക്ലറിക്കൽ

അസിസ്റ്റന്റ്, നേഴ്സിംഗ്/പാരാമെഡിക്കൽ അപ്രന്റീസ്, മാനേജ്‌മെന്റ് ട്രെയിനീസ് എന്നിവർക്ക്

പരിശീലനം നൽകുന്നു.



7. അംബേദ്‌കർഗ്രാമം പദ്ധതി - ഓരോ നിയോജക മണ്ഡലത്തിലും അടിസ്ഥാന സൗകര്യ

വികസനത്തിൽ പിന്നോക്കം നിൽക്കുന്നതും 25ഓ അതിലധികമോ പട്ടികജാതി കുടുംബങ്ങൾ

അധിവസിക്കുന്നതുമായ പട്ടികജാതി നഗറുകളിൽ ഒരു കോടി രൂപയുടെ വികസന പ്രവർത്തനങ്ങൾ

നടപ്പിലാക്കി വരുന്നു. പദ്ധതിയിലൂടെ ഇതുവരെ 112 നഗറുകളുടെ പദ്ധതികൾ പൂർത്തീകരിച്ചിട്ടുണ്ട്.

8. പഞ്ചമി ഗ്രാമം - സംസ്ഥാനത്തെ അസംബ്ലി നിയോജക മണ്ഡലങ്ങളിൽ കുറഞ്ഞത് 15 പട്ടികജാതി

കുടുംബങ്ങൾ ഒരിടത്ത് അധിവസിക്കുന്നതും കുറഞ്ഞത് 3 കുടുംബങ്ങളെങ്കിലും ഉള്ളതുമായ

പ്രദേശങ്ങളുടെ സമഗ്രവികസനം ലക്ഷ്യമാക്കിയുള്ള പഞ്ചമിഗ്രാമം വികസന പദ്ധതിയിൽ ഒരു

സാമ്പത്തികവർഷം ഒരു നിയോജക മണ്ഡലത്തിൽ എം എൽ എ മാർ ശിപാർശ ചെയ്യുന്ന

പരമാവധി രണ്ടു ഉന്നതികളെ വരെ ഉൾപ്പെടുത്തി ഓരോ ഉന്നതിക്കും 40 ലക്ഷം രൂപയുടെ

വികസന പ്രവർത്തനങ്ങളാണ് അനുവദിക്കുന്നത്. 2026-27 വർഷം പ്രഖ്യാപിച്ച ഈ പദ്ധതിയുടെ

പ്രവർത്തനങ്ങൾ പുരോഗമിച്ച് വരുന്നു.

9. ദുർബല വിഭാഗങ്ങൾക്കുള്ള പുനരധിവാസ പദ്ധതി - പട്ടികജാതി വിഭാഗത്തിലെ വേടർ, നായാടി,

കള്ളാടി, ചക്ലിയ, അരുന്ധിയാർ വിഭാഗങ്ങളിൽപെട്ട ദുർബല വിഭാഗക്കാർക്ക് ഈ പദ്ധതി പ്രകാരം

ഭൂമി, ഭവനം, പഠനമുറി, കുടിവെള്ളം, വൈദ്യുതി, ഭവന നവീകരണം, ശുചിമുറി, കൃഷിഭൂമി, സ്വയം

തൊഴിൽ സംരംഭം എന്നിവയ്ക്കായി ധനസഹായം നൽകി വരുന്നു. പദ്ധതിയിലൂടെ 2026-27 വർഷം

191 ഗുണഭോക്താക്കൾക്കായി 10.38 കോടി ചെലവഴിച്ചിട്ടുണ്ട്.

        2026-27 സാമ്പത്തിക വര്‍ഷം പട്ടികവര്‍ഗ്ഗ വിഭാഗങ്ങളുടെ സമഗ്ര ക്ഷേമത്തിനായി പട്ടികവര്‍ഗ്ഗ

വികസന വകുപ്പ് മുഖേന നടപ്പിലാക്കുന്ന പദ്ധതികളും അവയുടെ പുരോഗതിയും അനുബന്ധമായി

ഉള്ളടക്കം ചെയ്യുന്നു.

(ബി)  അംബേദ്കർ ഗ്രാമം, പഞ്ചമി ഗ്രാമം എന്നീ പദ്ധതികളിൽ ഉൾപ്പെടുത്തി കുന്ദമംഗലം നിയോജക

മണ്ഡലത്തിൽ അനുമതി നൽകിയിട്ടുള്ള ഉന്നതികൾ ഏതൊക്കെയാണെന്ന് വ്യക്തമാക്കുമോ;

മറുപടി: അംബേദ്കർ ഗ്രാമം പദ്ധതിയിൽ ഉൾപ്പെടുത്തി കുന്ദമംഗലം നിയോജക മണ്ഡലത്തിൽ

അനുമതി നൽകിയിട്ടുള്ള ഉന്നതികളുടെ വിശദാംശങ്ങള്‍ വര്‍ഷം തിരിച്ച് ചുവടെ ചേര്‍ക്കുന്നു.

വര്‍ഷം ഉന്നതിയുടെ പേര് പദ്ധതികളുടെ നിലവിലെ അവസ്ഥ

2016- 17 ആമ്പ്രമ്മൽ ഉന്നതി, കുന്ദമംഗലം
പഞ്ചായത്ത്

പൂർത്തീകരിച്ചു

2016- 17 എ കെ ജി ഉന്നതി, ചാത്തമംഗലം
പഞ്ചായത്ത് പദ്ധതി

പൂർത്തീകരിച്ചു

2016- 17 ഭൂദാനം ഉന്നതി, പെരുവയൽ
പഞ്ചായത്ത് പദ്ധതി

പൂർത്തീകരിച്ചു

2019-20 കള്ളാടിചോല ഉന്നതി, പെരുവയൽ
പഞ്ചായത്ത് പദ്ധതി

പൂർത്തീകരിച്ചു

2020-21 ഗോശാലികുന്ന് ഉന്നതി, പെരുവയൽ
പഞ്ചായത്ത് പദ്ധതി

പൂർത്തീകരിച്ചു

2021-22 കല്ലറ ഉന്നതി, കന്ദമംഗലം
പഞ്ചായത്ത് പദ്ധതി

പൂർത്തീകരിച്ചു

2021-22 കോട്ടപ്പറമ്പ് ഉന്നതി, മാവൂർ
പഞ്ചായത്ത് പദ്ധതി

പൂർത്തീകരിച്ചു

2024-25 മാളികത്തടം ഉന്നതി, ചാത്തമംഗലം
പഞ്ചായത്ത്

പ്രവൃത്തി ഉദ്ഘാടനം കഴിഞ്ഞു

2025-26 ഏറാച്ചുടല ഉന്നതി, കുന്ദമംഗലം
പഞ്ചായത്ത്

എസ്റ്റിമേറ്റ് തയ്യാറായി വരുന്നു.

പഞ്ചമി ഗ്രാമം പദ്ധതിയില്‍ ടി മണ്ഡലത്തിലെ ഉന്നതികളെ ഉള്‍പ്പെടുത്തുന്നതിനുള്ള പ്രവര്‍ത്തനങ്ങള്‍

നിലവില്‍ ആരംഭിച്ചിട്ടില്ല.

(സി)  പുതിയ അംബേദ്കർ -പഞ്ചമി ഗ്രാമ പദ്ധതികൾ കുന്ദമംഗലം മണ്ഡലത്തിൽ

അനുവദിക്കുന്നതിന് എന്തെല്ലാം അടിയന്തര നടപടികളാണ് സ്വീകരിക്കാൻ ഉദ്ദേശിക്കുന്നതെന്ന്

വിശദമാക്കുമോ?

മറുപടി: 2026-27 വർഷം പുതിയ ഉന്നതികളെ ഉൾപ്പെടുത്തുന്നതിനുള്ള പ്രൊപ്പോസൽ

ലഭ്യമാക്കുന്നതിന് എത്രയും വേഗം നടപടി സ്വീകരിക്കുന്നതിന് എല്ലാ പട്ടികജാതി വികസന

ഓഫീസർമാർക്കും നിർദ്ദേശം നൽകിയിട്ടുണ്ട്.

പഞ്ചമി ഗ്രാമം പദ്ധതിയില്‍ ടി മണ്ഡലത്തിലെ ഉന്നതികളെ ഉള്‍പ്പെടുത്തുന്നതിനുള്ള പ്രവര്‍ത്തനങ്ങള്‍

നിലവില്‍ ആരംഭിച്ചിട്ടില്ല.

സെക്ഷൻ ഓഫീസർ

